
Dyma’r ail rifyn o’r cylchlythyr 
Ansawdd gan dîm Gwasanaethau 
Iechyd Arbenigol Cymru yng 
Nghymru. Ein cynllun yw cyhoeddi’r 
rhain bob chwarter i ategu 
adroddiadau a data a ddarparwyd 
eisoes drwy wahanol fforymau i 
Fyrddau Iechyd Cymru. 

This Newsletter is available 
in Welsh on request.
Mae’r Cylchlythyr hwn ar 
gael yn Gymraeg ar gais.

Mae hwn yn rhoi trosolwg o 
rywfaint o’r gwaith yr ydym yn 
ymwneud ag ef, ac yn cyflwyno 
rhai o’r uchafbwyntiau o safbwynt 
comisiynu. Mae’r gwasanaethau 
a gomisiynir gan Bwyllgor 
Gwasanaethau Iechyd Arbenigol 
Cymru (PGIAC) yn cael eu darparu 
yng Nghymru ac yn Lloegr; dim ond 
ciplun o’n gwaith y bydd hwn yn ei 
roi. Rhoddwyd caniatâd ar gyfer y 
cynnwys sydd wedi’i gynnwys.

Adrodd ar y Chwarter Diwethaf

Nid yw PGIAC yn ymchwilio i ddigwyddiadau ond mae’n gyfrifol 
am gefnogi’r ymchwiliadau i’r rhain ochr yn ochr â monitro ac 
adrodd i’r Byrddau Iechyd. Mae PGIAC yn gyfrifol am sicrhau 
bod gwasanaethau diogel yn cael eu darparu a sicrhau bod gan 
dueddiadau neu themâu sy’n codi o bryderon gynlluniau gweithredu 
sy’n cael eu cwblhau ac sy’n cefnogi dysgu. Mae PGIAC yn hwyluso 
monitro parhaus gwasanaethau a gomisiynir ac yn gweithio gyda 
darparwyr pan fydd materion yn codi.

Rhwng y cyfnodau rhwng Awst a Rhagfyr 
2022, cofnodwyd 16 o Ddigwyddiadau 
Diogelwch Cleifion a chofnodwyd 4 
Hysbysiad Rhybudd Cynnar.

Rhwng y cyfnodau rhwng mis Awst a 
mis Rhagfyr 2022, roedd 6 Digwyddiad 
Diogelwch Cleifion a chaewyd 2 
Hysbysiad Rhybudd Cynnar. 

4

Hysbysiadau 

Cynnar

Digwyddiadau

6

2
2

6

Hysbysiadau 
Rhybudd 
Cynnar

Gall pryderon a godir gyda PGIAC 
gynnwys ymateb uniongyrchol gan y 
sefydliad neu gynnwys ymateb ar y 
cyd â’r Bwrdd Iechyd sy’n comisiynu 
neu efallai y bydd angen i 
PGIAC ofyn i’r Bwrdd Iechyd 
ymateb yn uniongyrchol.

Iechyd Arbenigol Cymru 

Pwyllgor Gwasanaethau
Iechyd Arbenigol Cymru 
Welsh Health Specialised
Services Committee

Pryderon

Gweithio i
Wella

Digwyddiadau

Cwynion

Diweddariad gan y Tîm Gofal Cleifion IPFR 
(Cais Cyllido Cleifion Unigol)

Mae’r Tîm Gofal Cleifion yn derbyn ac yn rheoli ceisiadau ariannu cleifion unigol am 
ofal iechyd sydd y tu allan i’r ystod gytunedig o wasanaethau.

Trosolwg o IPFRau a broseswyd yn Chwarter 2 a 3 2022-23:

Nifer y Ceisiadau a drafodwyd fel Camau 
Gweithredu Cadeiryddion

Nifer y Ceisiadau a drafodwyd gan Banel 
IPFR Cymru Gyfan

Diwrnod Datblygu Ansawdd a Diogelwch 
Cleifion
Cynhaliodd PGIAC Ddiwrnod Datblygu Ansawdd a Diogelwch Cleifion rhithwir ar 26 
Medi 2022. Roedd Cyd-weithwyr Ansawdd Clinigol ac Aelodau Annibynnol o Fyrddau 
Iechyd Cymru yn bresennol.

Roedd y diwrnod yn llwyddiant ac yn cynnwys cyflwyniadau systemau data gan NHS 
England ar Raglen Ansawdd Gwasanaethau Arbenigol (prosiect pontio SSQD), y tîm 
data yn PGIAC a gyflwynodd ar MAIR, cyflwyniadau gan dîm yr Uned Gyflawni ar 
Ddigwyddiadau a Adroddir yn Genedlaethol a rôl yr Uned Gyflawni o fewn y rhain 
yn ogystal â Chymhwysiad Metrigau Ansawdd Cenedlaethol (Ap NQM) i gefnogi 
adroddiadau meintiol cyson.

Gwnaeth PCGC gyflwyniad ar System Rheoli Pryderon Unwaith dros Gymru a oedd 
hefyd yn cynnwys diweddariadau ar CIVICA a’r gwaith sy’n parhau i gynhyrchu’r 
platfform a fydd yn gallu coladu a dadansoddi data Cymru gyfan.

Ar ôl gwerthuso’r diwrnod, rhoddwyd y sylwadau canlynol:

Roedd problemau technegol yn broblem ar y diwrnod ond gobeithio nad oedden nhw’n tynnu sylw oddi wrth y nodau a'r amcanion. Diwrnod defnyddiol ar gyfer rhwydweithio ac ymgysylltu â'r Byrddau Iechyd i gael eu barn.

Sesiwn ddefnyddiol, 
addysgiadol a 
pherthnasol iawn — 
diolch.

Bydd angen ystyried 

Dyletswydd Ansawdd a 

Gonestrwydd y tro 

nesaf.

Cyflwyniadau gan siaradwyr allanol yn ddefnyddiol ac yn llawn gwybodaeth.

Trueni am rai o'r 
problemau 
technegol, ond rwy'n 
dal i feddwl ei fod 
wedi gweithio'n iawn 
yn rhithwir a 
chafodd pethau eu 
datrys yn gyflym.

Rwy'n credu bod yna 
ddigon o gynnwys 
ac roeddwn i'n 
hoffi'r ffordd roedd 
gan yr agenda 
thema.

Dysgais lawer am gasglu data a sut 

mae'n cael ei ddefnyddio. Rwy'n edrych 

ymlaen at fwy o ddatblygiad yn y maes 

hwn a deall sut y bydd newidiadau’n 

arwain at ganlyniadau i gleifion.

Roedd Ap NQM o 
ddiddordeb.

3ydd Rhifyn, Gaeaf 2022-20233ydd Rhifyn, Gaeaf 2022-2023 PGIAC – Cylchlythyr

Diwrnod Gwella ac Arloesi Gwasanaeth 
Ffibrosis Systig

Cynhaliodd PGIAC Ddiwrnod Gwella ac 
Arloesi Gwasanaeth Ffibrosis Systig ar 11 
Tachwedd 2022 yng Ngwesty Clayton yng 
Nghaerdydd. Mynychwyd y digwyddiad 
gan 50 o bobl gyda chyfranogwyr hefyd 
ar Microsoft Teams.

Roedd timau Ysbyty’r Galon a’r Frest 
Lerpwl, Alder Hey a thimau Oedolion a 
Phediatrig Caerdydd a’r Fro yn bresennol 
i roi eu cyflwyniadau rhagorol a’u gwaith 
arloesol, gyda straeon pwerus am gleifion 
yn cynnwys claf o Ysbyty’r Galon a’r Frest 
Lerpwl a fynychodd trwy Microsoft Teams 
i adrodd ei stori’n fyw!

Sleidiau yng Nghyflwyniad Ysbyty 
Plant Cymru:

Sleidiau yng nghyflwyniad Canolfan 
Ffibrosis Systig Oedolion Cymru Gyfan:

PGIAC – Cylchlythyr 3ydd Rhifyn, Gaeaf 2022-2023

Digwyddiad Dathlu Tiwmor Niwro-
Endocrin (NETS)

Cynhaliwyd y dathliad NETS yng 
Ngwesty’r Fro, Caerdydd ar 13 Hydref 
2022. Daeth nifer dda o gleifion, eu 
teuluoedd, clinigwyr a rhanddeiliaid iddo.
Rhannwyd sawl stori gan gleifion a 
gafodd effaith fawr ar y gynulleidfa ac 
roedd yn gyfle gwych i rwydweithio â 
phawb a oedd yn bresennol.

Canolbwyntiwyd ar sut roedd y 
gwasanaeth wedi esblygu er mwyn ennill 
statws Canolfan Ragoriaeth. Siaradodd 
cynrychiolwyr o’r broses hon yn gynnes 
a chyda brwdfrydedd, mewn perthynas 
ag ymdrechion mawr a wnaed gan Dr Mo 
Khan a’i dîm ymroddedig i gyflawni’r nod 
hwn.

Llongyfarchiadau i bawb a gymerodd 
ran!

O’r chwith i’r dde: Yolande Mears, Dr Mohid Khan, Angela Hughes, 
Vicki Dawson-John, Mr Christmas

Pwyllgor Gwasanaethau
Iechyd Arbenigol Cymru 
Welsh Health Specialised
Services Committee

Mae Gwasanaeth Genomeg Meddygol Cymru Gyfan (AWMGS) wedi cynhyrchu 
Adroddiad Cynnydd Chwarter 2 rhagorol sy’n tynnu sylw at waith rhagorol:

Gwasanaeth Genomeg Meddygol Cymru Gyfan 
(AWMGS)

Lansio Gwasanaeth Genomig PIK3CA ar 
gyfer canser y fron ym mis Medi 2022 a 
ddilynwyd gyda Digwyddiad Addysg ar 6 
Hydref 2022.

Sicrhau cyllid ar gyfer cynllun peilot 
i integreiddio prawf gwaed i lwybr 
diagnostig canser yr ysgyfaint er mwyn 
cyflymu mynediad at driniaethau canser 
personol.

Mae Gwasanaeth Genomeg Meddygol Cymru Gyfan (AWMGS) yn sicr 
yn haeddu “llongyfarchiadau mawr” am eu gwaith rhagorol a’r straeon 
newyddion gwych sy’n deillio o hyn!

Diweddariad ar Wasanaeth Genomau 
Babanod a Phlant Cymru (WINGS) sy’n 
tynnu sylw at brofion dilyniannu genom 
cyfan cyflym, diagnosis a chanlyniadau 
cleifion.

Datblygu’r Gwasanaeth Lymffoma Cell-T 
Angioimmunoblastig (AITCL) ar gyfer y 
genynnau DNMT3A, TET2, IDH2 a RHOA.

PGIAC – Cylchlythyr 3ydd Rhifyn, Gaeaf 2022-2023

Yn ddiweddar, cwblhaodd Dr 
Anna McCulloch a Thîm ACHD 
brosiect lles peilot yn y Berllan, 
Llandochau.

Mynychodd 10 claf ag ACHD 
y prosiect gyda rhai aelodau 
hefyd o dan y gwasanaeth 
gofal cefnogol. Roedd adborth 
y cleifion yn wych a chafwyd 
cydweithio gyda’r tîm nyrsio 
a gyda “Down to Earth” i 
ddarparu’r gwasanaeth. Mae 
Dr Anna McCulloch a’r Tîm 
yn ddiolchgar i Elusen Iechyd 
Caerdydd a’r Fro am ei wneud yn 
bosibl.

Dyma rai o’r argymhellion ar 
gyfer gweithgarwch yn y dyfodol 
yn dilyn y cynllun peilot:

 Â Dangosodd y peilot yr 
effaith gadarnhaol y gall 
grŵp awyr agored ei chael 
ar les corfforol a seicolegol 
pobl sy’n byw gyda chlefyd 
cynhenid y galon.

 Â Dywedodd cleifion fod 
dod o hyd i gefnogaeth 
gan gymheiriaid yn hynod 
fuddiol.

 Â -Amlygodd y canlyniadau 
cadarnhaol yr angen am 
weithgareddau pellach gan 
y grŵp ac am fynediad at 
gymorth gan gymheiriaid.

 Â Mae’r tîm yn bwriadu 
rhedeg ail grŵp, gyda rhai 
o’r aelodau gwreiddiol 
yn cael eu gwahodd 
yn ôl i gymryd rhan 
mewn rhaglen hyfforddi 
mentoriaid cymheiriaid.

Grŵp Lles Peilot Clefyd Cynhenid y Galon De 
Cymru (ACHD)

3ydd Rhifyn, Gaeaf 2022-20233ydd Rhifyn, Gaeaf 2022-2023 PGIAC – Cylchlythyr

Cliciwch yma i fynd i’r wefan sy’n cynnwys y map rhyngweithiol ‘Cofnodion Gweledol’ 
yn ogystal â fideos o’r diwrnod!

Yn dilyn ein darn yn y Cylchlythyr diwethaf ar Uwchgynhadledd Diogelwch Mamolaeth 
a Newyddenedigol a gynhaliwyd ar 6 Medi 2022, mae’r map ‘Cofnodion Gweledol’ 
wedi’i gyhoeddi, yr un a ddyluniwyd ar y diwrnod gan Scarlet Design.

Uwchgynhadledd Mamolaeth a Diogelwch 
Newyddenedigol

PGIAC – Cylchlythyr 3ydd Rhifyn, Gaeaf 2022-2023

Cymdeithas Rheoli Cyllid Gofal Iechyd 
(HFMA)

Mae rhaglen y Gwobrau 
Cyllid Gofal Iechyd 
Cenedlaethol (HFMA) yn 

cydnabod gwaith timau cyllid ac 
unigolion o bob rhan o’r DU.
Mae cyd-weithwyr PGIAC, 
Kendal Smith, Richard Palmer, 
Dr Kerryn Lutchman-Singh, 
Karla Williams a rhai cyd-
weithwyr o’r tu allan i PGIAC 
wedi bod yn edrych ar fynediad 
at, ac effaith, ymyriadau PGIAC 
ar ein cleifion.

Cafodd y darn arloesol hwn 
o waith ei gydnabod gan y 
Gymdeithas Rheoli Cyllid Gofal 
Iechyd (HFMA) a chyrhaeddodd 
y tîm restr fer ar gyfer y 
wobr newydd sbon hon ac 
fe’u gwahoddwyd i fynychu 
seremoni wobrwyo ‘Dathlu 
arloesedd a rhagoriaeth mewn 
cyllid gofal iechyd’ yn Llundain 
ar 8 Rhagfyr 2022.

Rydym yn hynod falch o 
gyhoeddi bod y tîm wedi 
ennill y wobr Mynd i’r afael 
ag Anghydraddoldebau 
Iechyd trwy Weithredu 
Cyllid y GIG a hoffem estyn 
ein llongyfarchiadau i 
bawb a gymerodd ran; am 
gyflawniad gwych!

Dyma staff PGIAC Kendal Smith 
a Dr Kerryn Lutchman-Singh yn 
dangos y wobr â balchder!

3ydd Rhifyn, Gaeaf 2022-20233ydd Rhifyn, Gaeaf 2022-2023 PGIAC – Cylchlythyr

Cafodd llawer o brosiectau arloesol rhagorol eu henwebu yng Ngwobrau GIG Cymru 
2022 ac roedd Bwrdd Iechyd Prifysgol Bae Abertawe nid yn unig ar y rhestr fer ar 
gyfer y wobr Gwella Diogelwch Cleifion gyda’u cyflwyniad ‘Effaith gweithredu rhestr 
wirio mewnlawdriniaethol i leihau ailweithrediad ar gyfer gwaedu a thrallwyso 
gwaed’ — fe aethant ymlaen i giprio’r wobr hefyd!

Tîm Llawfeddygol Cardiaidd: Rhai o’r Tîm Llawfeddygol Cardiaidd gyda Gwobr GIG Cymru. Rhes 
flaen (chwith i’r dde) Staff Srgyb Theatr Gardiaidd Chito Fababeir a Victoria Jobson, a Sobaran 
Sharma, Uwch Gymrawd Clinigol, Llawfeddygaeth Gardiothorasig. Rhes gefn (chiwith i’r dde) Mark 
Vernon, Darlifiedydd Clinigol dan Hyfforddiant, Ian Bennett, Uwch Darlifiedydd Clinigol, Pankaj 
Kumar, llawfeddyg cardiothorasig ymgynghorol a Dirprwy Gyfarwyddwr Meddygol Ysbyty Treforys.                                                                                     

Gwobrau GIG Cymru 2022

PGIAC – Cylchlythyr 3ydd Rhifyn, Gaeaf 2022-2023

Iechyd Meddwl

Strategaeth iechyd 
meddwl 5 mlynedd yn 
parhau. Adolygiad o’r 

gwasanaethau presennol a 
datblygu’r rhain ymhellach 

ar y gweill.

Canser a’r Gwaed

Mae Diwrnodau Gwella 
ac Arloesi Gwasanaeth 

Anhwylder Gwaedu 
Thorasig a Gwaedu 
Etifeddol yn cael eu 

cynllunio ar hyn o bryd.

Gwasanaethau 
Arbenigol

Mae’r strategaeth ar y 
gweill.

Merched a Phlant

Mae Diwrnod Gwella ac 
Arloesi Gwasanaeth IVF yn 
cael ei gynllunio ar hyn o 

bryd.

Gwasanaethau 
Cardiaidd

Gwerthuso a chamau 
gweithredu sy’n cael eu 

datblygu o ddatblygiadau 
gwasanaeth fel 

dangosfyrddau ar gyfer 
adrodd ar ymarfer clinigol.

Niwrowyddorau a 
chyflyrau hirdymor

Mae strategaeth Cymru 
gyfan i wella canlyniadau 
a phrofiad cleifion sy’n 

cael adsefydlu arbenigol ar 
y gweill.

Methiant y Coluddyn

Gwaith parhaus yn cael 
ei wneud gyda’r tîm 
comisiynu Methiant y 

Coluddyn a ffurfiwyd yn 
ddiweddar ac o ganlyniad 

i’r adolygiad Methiant 
y Coluddyn a’r Diwrnod 
Gwella Gwasanaeth ac 

Arloesi.

Newyddion Cyflym o’r Timau Comisiynu

Pwyllgor Gwasanaethau
Iechyd Arbenigol Cymru 
Welsh Health Specialised
Services Committee

“Roeddwn yn Ashworth yr wythnos hon gydag Alison Cannon o NHS England. 
Aethom i bob uned yn y gwasanaeth, gan gwrdd â Chyfarwyddwr Clinigol a’r 
Cyfarwyddwr Gweithrediadau hefyd. Y consensws cyffredinol o’r ymweliad yw 
bod y cyswllt sydd ganddynt â’r tîm rheoli achosion o Gymru heb ei ail. Er bod 
ganddynt bryderon ynghylch cyswllt o ardaloedd penodol yn Lloegr, maent yn 
teimlo mai’r unig ardal nad oes angen iddynt boeni amdano yw Cymru. Gwelais 
hefyd nifer o gleifion o Gymru tra oeddwn yno ac roeddent hefyd yn canmol y 
gwasanaeth rydych chi’n ei ddarparu. Dyma rannu hyn gyda chi i gyd.”

Adrian Clarke, Cyfarwyddwr Cynorthwyol Nyrsio ac Ansawdd, yr Uned 
Gomisiynu Cydweithredol Genedlaethol (NCCU)

“Fel y gwyddoch, rydym ar hyn o bryd yn bwrw ymlaen â phroses ymgysylltu 
o amgylch strategaeth 10 mlynedd PGIAC. Mae hwn yn ddarn cymhleth iawn o 
waith cyfathrebu ac yn allweddol i hyn yw ei gynnwys ar wefan PGIAC a dolenni 
i’r Byrddau Iechyd. Mae wedi bod yn ddarn gwych o waith ac ni allem fod wedi 
ei wneud heb ein guru TG ein hunain Laura Holborn. Fel erioed mae hi wedi 
camu i fyny a gwneud gwaith gwych ac roeddwn i eisiau i chi wybod pa mor 
wych mae hi wedi bod!”

Sian Lewis, Rheolwr Gyfarwyddwr, Pwyllgor Gwasanaethau Iechyd 
Arbenigol Cymru

“Rwy’n falch iawn o ddweud wrthych am gyflawniad gwych arall gan un o’n 
timau PGIAC. Rydym wedi cael gwybod yn ddiweddar bod y Tîm Ansawdd wedi 
cael eu hasesu gan Archwiliad Mewnol BIP CTM a’u bod wedi cael eu graddio 
fel “Sicrwydd Sylweddol”. Dyma’r sgôr uchaf bosibl ac mae’n golygu ein bod yn 
gwneud ein busnes craidd yn dda iawn. Rwy’n credu mai hwn yw’r 5ed tîm yn 
PGIAC i gael sicrwydd sylweddol yn ystod y flwyddyn ddiwethaf, sy’n rhywbeth 
y dylem i gyd fod yn falch iawn ohono! Gwaith gwych - da iawn i Adele a’r tîm.” 

Sian Lewis, Rheolwr Gyfarwyddwr, Pwyllgor Gwasanaethau Iechyd 
Arbenigol Cymru

Cydnabod Digwyddiadau Sylweddol a 
Diolchiadau

PGIAC – Cylchlythyr 3ydd Rhifyn, Gaeaf 2022-2023

Gwasanaeth Rhywedd Cymru

Dolenni defnyddiol

Cyhoeddodd Gwasanaeth Rhywedd 
Cymru eu hail Gylchlythyr yn ystod 
Haf 2022, sganiwch y cod QR isod neu 
cliciwch ar y ddolen hon i’w weld!

Dolenni defnyddiol eraill:

Pwyllgor Gwasanaethau Iechyd 
Arbenigol Cymru

Pwyllgor Gwasanaethau
Iechyd Arbenigol Cymru 
Welsh Health Specialised
Services Committee

Cynlluniwyd gan Gyfathrebu Partneriaeth 
Cydwasanaethau GIG Cymru

Comisiynu Arbenigol Gwasanaethau 
Iechyd Cymru

Gaeaf 2023

Ar gyfer ymholiadau neu fanylion am unrhyw agwedd yn y 
Cylchlythyr hwn, cysylltwch ag Adele Roberts, Pennaeth Diogelwch ac 
Ansawdd Cleifion neu Leanne Amos, Swyddog Cymorth Gweinyddu 

Ansawdd. 

E-bost: Adele.Roberts@wales.nhs.uk / Leanne.Amos@wales.nhs.uk 

